
Пул ҳақида («пул фабрикаси»)   
 
Номида нима?  «Кўк қоғозлар» лақаби Қўшма Штатлар томонидан 1861 йилда Фуқаролик 
урушини молиялаш учун чиқарилган, орқа тарафи кўк рангли эгаси ёзилмаган фоизсиз 
векселларнинг номи сифатида пайдо бўлган.  
 
Барқарор қиймати.  АҚШ ҳукуматининг 1861 йилдан бери чиқарган пул қоғозларининг барча 
шакллари қонуний тўлов воситаси ҳисобланади ва бугун ҳам тўла номинал қиймати бўйича 
қопланиши лозим. АҚШ ҳукумати ўз валютасини ҳеч қачон девальвация қилмаган.  
 
Рангига қайтишми?  АҚШнинг фон ранги мавжуд бўлган охирги валютаси тилла тусли 1905 
йил сериясидаги 20-долларлик олтин сертификат б¢лган эди.  
 
Аёл юзи билан безатилган.  Марта Вашингтон сурати АҚШ пул қоғозларида пайдо бўлган 
ягона аёлдир. У 1886, 1891 ва 1896 йиллар серияларининг 1-долларлик кумуш сертификатларда 
пайдо бўлган эди.   
 
Энг йирик доллар банкноти. Гравюра ва Матбаа ишлари Бюроси томонидан чиқарилган энг 
йирик қиймати бўлган банкнота 1934 йил сериясидаги 100 000 долларлик олтин сертификат 
бўлган эди. Бу банкноталар кенг омма орасида муомалада бўлмай, балки фақат Федерал Резерв 
банклари ва АҚШ Молия Вазирлиги ўртасидаги операциялар учун чиқарилган эди.    

  
«Худога ишонамиз».  Бу ёзув АҚШ тангаларида илк бора 1864 йилда пайдо бўлган эди. Деярли 
бир асрдан кейин Конгресс уни Миллий шиорга айлантирган, ҳозир бу ёзувнинг АҚШ нинг ҳам 
тангаларида, ҳам пул қоғозида ишлатилиши қонун томонидан талаб этилади. Бу шиорнинг 
ишлатилиши бир неча йиллар давомида кўп  марта судда муҳокама этилган, лекин доимо турли 
судларда, жумладан, охирги марта Олий Судда 1977 йилда қўллаб-қувватланган эди.  

Доллар шу ердан бошланади.  1862 йил феврал ойидан бошлаб Молия вазири пул қоғозларида 
пайдо бўладиган дизайнлар, жумладан суратлар учун жавобгар бўлади. Вазир Джон В. Сноу 
киритилиши 2004 йил охирига мўлжалланган янги 50-долларлик банкнотанинг дизайнини 
тасдиқлади.  

 
Фақат вафотидан кейинги суратлар, илтимос.  1866 йилдан бошлаб АҚШ қонуни валютада 
ҳар қандай тирик инсонларниг суратлари бўлишини тақиқлаган.   



Доимийлик.  1929 йилдан бери АҚШ банкноталарида айни бир тарихий шахсларнинг  суратлари 
мавжуд.  
 
Банкнотларнинг қоғози иккиламчи хом ашё сифатида. Федерал Резерв Тизими томонидан 
муомаладан олинган айрим банкноталар ўз ҳаётини яшаб бўлиб, эндиликда иккиламчи хом 
ашёдан олинган ёзув қоғози сифатида пайдо бўлган.  
 
Ёзишдан қўл тортишиб қолди!  АҚШ ҳукумати 1861 йилда ўз пул валютасини илк бора йирик 
миқдорда чиқара бошлаганда ҳар бир эгаси ёзилмаган Вексель Хазина Регистратори ва 
Хазиначининг вакиллари томонидан ўз қўллари билан имзоланган эди. Бу амалга ошиши мавҳум 
ишлар пул қоғозида Регистратор ва Хазиначининг имзоларини гравюра қилиш ва пулда чоп 
этишга йўл қўядиган янги қонунларнинг вужудга келишига сабаб бўлди. Бу чора 1862 йилда 
Қўшма Штатлар Банкноталарининг биринчи серияси чиқарилиши билан амалга кирган.  

 
«1» – энг танҳо сон ЭМАС.  1-долларлик банкноталар бошқа ҳар қандай банкноталардан кўпроқ 
миқдорда босиб чиқарилади (1-долларлик банкноталар барча босиб чиқариладиган 
банкноталарнинг 45 фоизига яқин қисмини ташкил этади).    
                             
Ўта йирик «пул камари». Ҳар йили чоп этиладиган 8 миллиард АҚШ банкнотлари Ер 
экваторини 30 мартадан кўпроқ ўраб чиқиш учун етади.  
 
1 миля баландлигидаги миллионлар.  1 миля баландлигидаги валюта дастаси ичида 14 ½ 
миллиондан ортиқ банкнотлар бўлиши мумкин.  
 
Турли халқларнинг турли одатлари.  АҚШда энг кўп қўлланадиган пул қоғозлари 1- ва 20- 
долларлик банкноталар; бутун дунёда – 100-долларлик банкноталардир.  
 
Бир фунтда қанча… Пул қоғозининг вазни қийматидан қатъи назар тахминан 1 граммни ташкил 
этади. Бир фунтда 454 грамм мавжуд, шундай қилиб, валютанинг 1 фунт вазнида   454 банкнота 
бўлади.  

 
Қизил, оқиш ва кўк.   АҚШ валютасининг нейтрал рангдаги қоғози  25 фоиз зиғир ва 75 фоиз 
пахтадан иборат. Турдли узунликдаги қизил ва кўк синтетик толалар бутун қоғозда бир текисда 
тақсимланган.  
 
Пишиқ нарса экан!  Сиз АҚШ банкнотасини то у титила бошлагунча тахминан 400 марта эгиб 
букишингиз мумкин.  

